
Izvjestaj
o sastanku Odbora za pitanja kulture Parlamentarne dimenzije Cantralnoevropske
inicijative, odrZzanom u Rimu (Italija)
2. novembra 2015.

U Rimu je 2. 11. 2015., u organizaciji italijanskog Senata, odrzan sastanak Odbora za
pitanja kulture Parlamentarne dimenzije Centralnoevropske inicijative o temi: ,, Saradnja
izmedu zemalja ¢lanica Centralnoevropske inicijative u oblasti obrazovanja, ukljucujuci i
univerzitete, u okviru evropskih integracija . Sastanku je prisustvovala Monika Tomi¢,
predsjedavajuca Delegacije PSBiH u PDCEI-a, i sekretar Senaida Beslagic.

Na sastanku su ucestvovali predstavnici delegacija nacionalnih parlamenata iz Austrije,
Bosne i Hercegovine, Crne Gore, Ceske, Italije, Madarske, Slovenije i Ukrajine te zamjenik
generalnog sekretara Centralnoevropske inicijative Erik Csernovitz. Ucesnici su istaknuli
vaznost kvalitetnog visokog obrazovanja, mobilnosti studenata i profesora kao i poboljsanja
zastite prava nacionalnih manjina kroz priznavanje njihovih jezickih razlika i stecenih
kvalifikacija. NaglaSena je i potreba za poboljsanjem zajednickog djelovanja zemalja ¢lanica
CEl-a u oblasti razmjene, tj. mobilnosti studenta i profesora te ujednacavanja i usavrsavanja
znanja.

Sastanak je otvorio predsjednik Odbora za pitanja kulture Parlamentarne dimenzije
Centralnevropske inicijative senator Luis Alberto Orellana, istaknuvsi vaznost teme sastanka
,,Saradnja izmedu zemalja ¢lanica Centralnoevropske inicijative u oblasti obrazovanja,
ukljucujuéi i univerzitete, u okviru evropskih integracija“. Govorio je o znacaju programa
ERASMUS, pri ¢emu je istaknuo kako upravo taj program uc¢i mlade o specifi¢nostima te ih
ujedno i poucava da znaju Zivjeti s razlikama. Orellana je takoder naglasio kako ne postoji
jedinstvena Evropa te da postoje razli¢ite historijske perspektive i tumacenja.

Nakon uvodnog izlaganja u¢esnicima se obratila italijanska ministrica za obrazovanje,
univerzitete i istrazivanje senatorica Stefania Giannini, koja je govorila o povezanosti vladine
i parlamentarne dimenzije Centralnoevropske inicijative te naglasila vaznost uskladivanja
aktivnosti Centralnoevropske inicijative s prioritetima Evropske unije. Istaknula je kako se u
zadnje dvije godine gradani svakodnevno suocavaju s velikim izazovima, rekavsi kako sve
zemlje zajedno moraju traziti zajednicka rjeSenja za poboljSanje uslova svakodnevnog zZivota.
Dodala je kako su ulaganja i mobilnost izuzetno vazni za daljnji razvoj drustava. Osvrnula se
i na program ERASMUS, o kojem je rekla da je svojevrsna revolucija i klju¢ u oblasti
istrazivanja, te istaknula kako Centralnoevropska inicijativa moze dati snazan doprinos
evropskom istrazivackom prostoru. Takoder je naglasila vaznost Tr§¢anskog sistema
(regionalna koncentracija medunarodnih i nacionalnih sjedista) za Italiju.

Ucesnicima se obratio i predsjednik Odbora za vanjske poslove i migracije italijanskog
Senata senator Pier Ferdinando Casini. Casini je govorio o ozbiljnosti situacije s kojom se

Evropa trenutno suocava te rekao kako evropskim liderima pomalo nedostaje hrabrosti.
Istaknuo je kako je upravo sada kljuéno donijeti teSke odluke te provesti reforme u Evropi,
rekavsi kako ¢e pitanje izbjeglica i migracija biti jedan od kljuc¢nih izazova za Evropu. Jasno
je izrazio ¢vrstu podrsku balkanskim zemljama na njihovom evropskom putu. Pojasnio je
kako trenutno vlada kriza identiteta u Evropi te da je obrazovanje nacin da se ta kriza
previada.

Govorio je i sef italijanske delegacije u Parlamentarnoj dimenziji Centralnoevropske
inicijative senator Lodovica Sonego, koji je zahvalio makedonskom predsjedavanju te
najavio buduce predsjedavanje Bosne i Hercegovine u 2016. Pojasnio je kako su ova
rotirajuca predsjedniStva relevantna te da su aktivnosti bile Sirokog spektra. Istaknuo je kako
Skupstina Parlamentarne dimenzije Centralnoevropske inicijative moze imati klju¢nu ulogu u
podsticanju rasprava o osjetljivim pitanjima. Izrazio je podrSsku balkanskim zemljama za
ulazak u Evropsku uniju te dodao kako bi italijanska delegacija voljela da naglasak rasprava
na Skupstini bude na oblastima kao $to su migracije i pitanja kulture te da bi fokus trebao biti
na politici susjedstva.

Prisutnima se obratio i direktor Ljetne $kole Centralnoevropske inicijative profesor Stefano
Bianchini, koji je govorio o vaznosti mobilnosti profesora i studenata. Istaknuo je kako je
bitno da mlada generacija nauci zivjeti zajedno s raznolikostima. Pojasnio je kako moderno
drustvo zavisi od visokog obrazovanja te da je pravo na obrazovanje jedna od komponenti u
ostvarivanju ljudskih prava. Bianchini je takoder dodao da se zemlje ¢lanice CEl-a suocavaju
s duboko podijeljenim drustvom te da je obrazovanje put prema integraciji i uklju¢ivom
drustvu. Naglasio je i vaznost ERASMUS programa te znacaj zajednickih i uskladenih
vjestina u svim oblastima.

U drugom dijelu sastanka predsjednica Odbora za politi¢ke i unutrasnje poslove
Parlamentarne dimenzije Centralnoevropske inicijative Tamara Blazina govorila je o zastiti
manjina. Istaknula je kako se Centralnoevropska inicijativa tokom godina dosta bavila
zastitom manjina. Naglasila je kako se geografija i historija moraju uzeti u obzir kada su
manjine u pitanju, naglasivsi da etnicki Ciste teritorije vise ne postoje. Govorila je o vaznosti
vi$ejezi¢nosti za manjine te pojasnila da pravi problemi isplivavaju tek kada se standardi
pocnu primjenjivati u praksi. Naglasila je da je pravo na obrazovanje kljucno u zastiti
nacionalnih manjina, istiuc¢i da PDCEI-a treba uspostaviti radnu grupu koja ¢e se isklju¢ivo
baviti zastitom nacionalnih manjina 1 integracijama. Pojasnila je kako ¢e se mnogi ljudi iz
novog vala migranata naseliti na ovim podru¢jima te istaknula kako se moraju razviti
instrumenti na nivou CEl-a i na nivou EU-a. Predlozila je razmjenu najboljih praksi svih
zemlja ¢lanica CEl-a za integraciju migranata , naglasivsi kako je upravo to od klju¢ne
vaznosti za mir, pravdu 1 stabilnost.

Nakon izlaganja domacina sastanka uslijedila je rasprava i izlaganja predstavnika delegacija
nacionalnih parlamenata. Predsjednik Odbora za pitanja kulture Parlamentarne dimenzije
Centralnoevropske inicijative senator Luis Alberto Orellana predlozio je da za sastanke tri
odbora u Skoplju svaka zemlja ¢lanica Centralnoevropske inicijative izradi izvjestaj o
jezi¢kim manjinama u svojoj zemlji kako bi se omogucila razmjena misljenja i kvalitetna
rasprava o toj temi. Sefica austrijske delegacije u PDCEI-a Susanne Kurz nadovezala se kako
bi se na taj nacin podigla svijest 0 tom pitanju u pojedinim zemljama ¢lanicama CEl-a te
ujedno i razmijenile najbolje prakse. Senator Lodovica Sonego istaknuo je vaznost debata o
nacionalnim manjinama, a Tamara Blazina zakljucno je rekla kako je postivanje razlicitosti
klju€ prosperiteta modernih drustava.

Zajednicki stav svih ucesnika je da je neophodno poslati jasne zakljucke i preporuke sa

sastanka kako bi bili uvrsteni u tekst zavr$ne deklaracije koja ¢e biti usvojena pocetkom
decembra u Skoplju, tokom godisnjeg zasjedanja Skupstine PDCEI-a. Ucesnici su istaknuli



vaznost kvalitetnog visokog obrazovanja, mobilnosti studenata i profesora kao i pobolj$anja
zaStite prava nacionalnih manjina kroz priznavanje njihovih jezi¢kih razlika i ste¢enih
kvalifikacija. Naglasena je bila i potreba za pobolj$anjem zajedni¢kog djelovanja zemalja
Clanica CEl-a u oblasti razmjene, tj. mobilnosti studenta i profesora te ujednacavanjem nivoa
znanja i njegovog usavrsavanja

